
ATAMALAR

Mikst-zona - musobaqa yakunida 
OAV vakillari futbolchilar, murabbiylar 
va rasmiy shaxslardan intervyu olishi 
uchun mo‘ljallangan, jamoalarning 
kiyinish xonasidan boshlab, ularning 
avtobusigacha bo‘lgan maxsus 
harakatlanish hududi

Flesh-intervyu - musobaqa 
yakuniga yetgach, futbolchi yoki 
murabbiy bilan maydon chetida 
ajratilgan maxsus hududda 
uyushtiriladigan qisqa intervyu



PRE - bosma davriy, radio va internet OAV uchun 
mo‘ljallangan akkreditatsiya. Mazkur akkreditatsiya 
tadbir yoki musobaqa o‘tkazilayotgan joydagi media 
tribuna, matbuot markazi, matbuot anjumanlari 
zali, shuningdek, mikst-zonaga kirish huquqini 
beradi.

PHO - fotomuxbirlar uchun mo‘ljallangan 
akkreditatsiya. Mazkur akkreditatsiya musobaqa 
o‘tkazilayotgan joydagi matbuot markazi va 
matbuot anjumanlari zaliga kirish, shuningdek, 
musobaqa vaqtida maydon chetida (suratga olish 
uchun maxsus ajratilgan hudud - darvozalar ortida) 
(xxx-slayd) faoliyat olib borish huquqini beradi.



HB - musobaqani translyatsiya qilish huquqiga ega 
bo‘lgan telekanal uchun mo‘ljallangan akkreditatsiya. 
Mazkur akkreditatsiya tadbir yoki musobaqa 
o‘tkazilayotgan joydagi media tribunaga, matbuot 
markazi va matbuot anjumanlari zaliga, musobaqa 
startiga qadar jamoalarning kiyinish xonasiga (o‘yin 
komissari bilan kelishilgan holda belgilangan vaqt 
oralig‘ida), mikst-zonaga, shuningdek, maydon 
chetida (suratga olish uchun maxsus ajratilgan 
hududda) turish huquqini beradi.

VJ – uchrashuv vaqtida faqat o‘ziga tegishli hududlarda 
– matbuot anjumani hamda o‘yindan keyingi mikst 
hududda videotasvirga olish huquqini beruvchi 
akkreditatsiya. Mazkur akkreditatsiya egasi uchrashuv 
davomida bevosita videotasvirga olish huquqiga ega 
emas. Akkreditatsiya tadbir yoki musobaqa 
o’tkazilayotgan joydagi uchrashuv media markazi, media 
tribuna, matbuot anjumani xonasi hamda mikst-zonaga 
kirish huquqini beradi. Boshqa holatlarda mazkur 
akkreditatsiya egasi videotasvirga olish huquqiga ega 
emas.



AKKREDITATSIYA OLISH TARTIBI

     Liga rasmiy saytining yuqori 
qismida joylashgan maxsus havola 
yoki media.pfl.uz orqali media hub 
saytiga o‘ting

1

     Ro‘yxatdan o‘ting2      O‘z elektron pochtangiz va 
parol kiriting
3



     Sizning elektron pochtangizga 
Liga nomidan ushbu ko‘rinishda 
tasdiqlash uchun havola yuboriladi. 
Havolaning ustiga bosish orqali 
email tasdiqlanadi

     Tasdiqlash havolasiga 
o‘tganingizdan so‘ng profil 
yaratish jarayonini 
yakunlashingiz so‘raladi

     * bilan belgilangan hamma 
maydonlar to‘ldirilishi shart

     Akkauntingizni 
yaratganinigizdan so‘ng uni 
tasdiqlash uchun adminga 
yuboriladi

     Akkauntingiz admin 
tomonidan tasdiqlanganidan 
so‘ng siz platformadagi barcha 
imkoniyatlardan foydalanish 
imkoniga ega bo‘lasiz

     Liga musobaqalariga 
akkreditatsiyadan o‘tish uchun 
yuqorida ko‘rsatilgan havola 
ustiga bosing

     Akkreditatsiyadan o‘tish uchun kerakli maydonlarni to‘ldiring10

     Ariza to‘ldirilganidan so‘ng elektron pochtaga bu haqida xabarnoma 
yuboriladi

     Ariza tasdiqlangani haqida elektron pochtaga quyidagi ko‘rinishda 
xabarnoma yuboriladi:
12



AKKREDITATSIYADAN MAHRUM QILISH

Akkreditatsiyadan mahrum qilish mazkur yo‘riqnoma qoidalarining buzilishi 
oqibatida belgilangan jazoni bildirib, bunda Liga tegishli OAV yoki OAV vakilini 
tadbir va musobaqa uchun akkreditatsiya kartasini muayyan muddatga bekor 
qiladi.



Akkreditatsiyadan mahrum qilish jazosi mazkur Yo‘riqnoma qoidalari yoki 
O‘zbekiston Respublikasi qonunchiligidan kelib chiqqan holda, tegishli OAVga 
ham, OAV vakiliga ham qo‘llanilishi mumkin.



OAV vakili Liga faoliyati, tadbir yoki musobaqalari haqida tashkilot imijiga putur 
yetkazishi mumkin bo‘lgan darajada noto‘g‘ri, buzib ko‘rsatilgan ma’lumotlar bilan 
chiqish qilsa, tadbir yoki musobaqa o‘tkazilayotgan joyda axloq, tartib-intizom 
normalariga rioya qilmasa, bu uning akkreditatsiyadan mahrum qilinishiga olib 
keladi. OAVning asoslantirilgan taklifidan kelib chiqib, Liga mazkur Yo‘riqnoma 
bandlariga o‘zgartish va qo‘shimchalar kiritishi mumkin.



KLUB MATBUOT XIZMATI VAZIFALARI
Klub matbuot kotibi OAV bilan aloqalar o‘rnatish, jamoatchilik orasida klub imijini 
shakllantirish, klub faoliyatini yoritib borish bilan shug‘ullanadi va bu borada Liga 
media xizmati bilan hamkorlik qiladi.

Matbuot kotibi o‘zi faoliyat olib borayotgan klubga tegishli tadbirlar va 
musobaqalar o‘tkazishda bevosita ishtirok etadi hamda rasmiy sahifalarda e’lon 
qilingan materiallar uchun javobgar hisoblanadi.

Musobaqalar davomida klub matbuot kotibining uy va safar uchrashuvlarida to‘liq 
ishtirok etishi majburiy hisoblanadi.

Musobaqalardan keyingi matbuot anjumanini tashkil etish va o‘tkazish uchun 
mezbon klub matbuot kotibi javobgar hisoblanadi.

Matbuot anjumanida ishtirok etadigan murabbiy yoki futbolchi xorijlik bo‘lib, 
o‘zbek tilida so‘zlasha olmasa, u bilan shartnoma imzolagan klub mazkur rasmiy 
shaxs nutqini o‘zbek tiliga tarjima qilish uchun tarjimon yollagan bo‘lishi talab 
etiladi.

Mezbon klub matbuot kotibi uy uchrashuvlari uchun musobaqaga oid ma’lumotlar 
aks etgan dasturxonlar (dastur nomalari) tayyorlashi va ularni stadionga tashrif 
buyurgan OAV vakillariga taqdim etishi tavsiya etiladi.

Media-tribuna, matbuot anjumanlari zali va media-markazga rasmiy tadbirlar 
vaqtida OAV xodimlaridan tashqari boshqa shaxslar kiritilishi taqiqlanadi. Bu uchun 
klub matbuot kotibi mas’uldir.

Media-tribuna, matbuot anjumanlari zali va media-markaz tezkor Wi-Fi bilan 
ta’minlangan bo‘lishi shart.



Mezbon klub matbuot kotibi uchrashuvni yoritish uchun tashrif buyurgan 
videooperatorlar va fotomuxbirlarga maxsus nimchalar taqdim etishi 
lozim. Videooperatorlar va fotomuxbirlar uchrashuv davomida nimchalarda 
faoliyat olib borishi masalasi uchun klub matbuot xizmati javobgar hisoblanadi.



PHO - fotograf

VJ - videojurnalist

   PHO va VJ akkreditatsiyasi va     
  nimchasiga ega OAV xodimlari 
uchun RUXSAT ETILGAN HUDUDLAR

Official - rasmiy xodim

HB akkreditatsiyasi va     
nimchasiga ega xodimlar futbol 

o‘yini davomida kamera 
platformalari va tasvirga olishga


ruxsat etilgan hududlarda bo‘lishlari 
va harakatlanishlariga

RUXSAT ETILADI

HB - translyatsiya xodimi



SV - stadion rasmiysi

Musobaqa o‘tkaziladigan joyda faoliyat olib boruvchi 
stadion rasmiysi (SV) uchun akkreditatsiya shu stadiondan 
foydalanuvchi klub tomonidan taqdim etiladi. Uchrashuv 
davomida stadion rasmiysi shu akkreditatsiya hamda Liga 
tomonidan tasdiqlangan maxsus nimchada bo‘lishi talab 
etiladi



MATBUOT ANJUMANI

Uchrashuv yakunlanganligini bildiruvchi hakam hushtagidan keyingi 15 
daqiqa oralig‘ida klublar bosh murabbiylari ishtirokida matbuot anjumani 
boshlanishi kerak



Uchrashuvdan keyingi matbuot anjumanida birinchi bo‘lib mehmon jamoa 
bosh murabbiyi ishtirok etadi.



Uchrashuv yakunida o‘tkaziladigan matbuot anjumanida Liga matbuot 
xizmati tomonidan taqdim etilgan akkreditatsiyasi mavjud bo‘lgan OAV 
vakillari ishtirok etishiga ruxsat beriladi. Liga matbuot xizmati ro‘yxatdan 
o‘tgan OAV va ularning vakillari bo‘yicha ma’lumotlar bazasini shakllantiradi.




